
   
 

 

 

 

 

ᑐᓴᒐᒃᓴᖅ ᓴᖅᑭᑕᖅ 
 

 

ᒐᕙᒪᑐᖃᑯᑎᒍᑦ ᓄᓇᕗᓪᓗ ᑮᓇᐅᔭᑖᖅᑎᑦᑎᕗᑦ ᓇᑉᐸᖅᑎᕆᔾᔪᑎᒃᓴᒧᑦ ᐱᓕᕆᐊᒧᑦ 

ᖃᐅᓱᐃᑦᑐᒥ 

 
ᖃᐅᓱᐃᑦᑐᖅ, ᓄᓇᕗᑦ, ᐅᑐᐱᕆ 29, 2011 – ᖃᐅᓱᐃᑦᑐᒥᐅᑦ ᐃᑲᔫᓯᐊᕐᓂᐊᖅᑐᑦ ᐃᒥᖅᑕᕐᕕᒃᓴᒧᑦ 

ᐊᒻᒪᓗ ᖁᕕᖅᑕᕐᕕᒃᓴᒧᑦ, ᖁᔭᓐᓇᒦᒃ ᑮᓇᐅᔭᓂᒃ ᓴᖅᑭᑉᐸᓪᓕᐊᓂᐊᖅᑐᓄᑦ ᓇᓗᓇᐃᖅᓯᕗᑦ ᐅᓪᓗᒥ ᑕᐃᑲᓂ 

ᒪᒃᐱᓕᓵᖅᑎᓪᓗᒍ ᖃᐅᓱᐃᑦᑑᑉ ᓯᐊᕐᕆᔮᕐᕕᖓᓂ ᑐᓴᖅᑎᑦᑎᔪᑦ. ᑕᒪᕐᒥᒃ ᑕᐃᒃᑯᐊᒃ ᓇᑉᐸᖅᑎᑦᑕᕆᐊᓕᖕᒧᑦ 

ᑮᓇᐅᔭᓂᒃ ᓴᖅᑭᑦᑎᓂᐊᖅᑐᑦ ᑲᑐᔾᔨᓗᑎᒃ ᑮᓇᐅᔭᖃᖅᑎᓪᓗᒍ ᒐᕙᒪᐅᔪᓂᑦ ᑲᓇᑕᒥᑦ ᐊᒻᒪᓗ ᓄᓇᕗᒻᒥᑦ.  
  

ᑕᐃᓐᓇ ᓄᑖᖅ ᐃᒥᕐᒧᓪᓗ ᖁᕕᖅᑕᐃᓂᕐᒧᓪᓗ ᓱᓪᓗᓕᒃ ᓇᓗᓇᐃᖅᑕᐅᓚᐅᖅᓯᒪᔪᖅ ᓄᓇᕗᒻᒥ 2011-12-ᓗ 

2013-14-ᓗ ᐊᖏᔫᑎᓄᑦ ᐸᕐᓇᐅᑎᓂ ᑖᒃᑯᑎᒎᓇᖅ ᒐᕙᒪᑐᖃᒃᑯᑦ ᐊᕕᒃᓯᒪᓂᐅᔪᓂ ᒐᕙᒪᑐᖃᒃᑯᑎᒍᑦ 

ᑮᓇᐅᔭᖁᑎᖏᓐᓂᑦ ᓴᓇᔭᐅᔪᒃᓴᒧᑦ ᐊᑐᖅᑐᒃᓴᑦ $30.2 ᒥᓕᐊᙳᓪᓗᑎᒃ.  
  

“ᒐᕙᒪᕗᑦ ᐱᒃᑯᒍᓱᒃᑐᑦ ᐃᑲᔪᖅᑐᐃᔪᓐᓇᕐᓂᕐᒧᑦ ᐱᓕᕆᐊᒃᓴᓄᑦ ᐊᑯᓂᓗ ᐊᑐᖅᑕᐅᔪᓐᓇᕋᔭᖅᑐᓄᑦ  

ᐅᑭᐅᖅᑕᖅᑐᒥ ᓄᓇᓕᖕᓂ,” ᐅᖃᖅᑐᖅ ᑲᑎᒪᔨᕐᔪᐊᖅ ᓕᐅᓇ ᐊᒡᓘᒃᑲᖅ, ᒥᓂᔅᑕ ᑲᓇᑕᒥ 

ᐱᕙᓪᓕᐊᔪᓕᕆᓂᕐᒧᑦ ᑐᑦᑕᕐᕕᒋᔭᐅᔪᒧᑦ ᐊᒻᒪᓗ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. “ᑖᓐᓇ ᐱᓪᓚᕆᐊᓗᒃ 

ᓴᖅᑭᑦᑎᓂᐅᓂᐊᖅᑐᒧᑦ ᑮᓇᐅᔭᖃᖅᑎᑦᑎᓂᐅᓂᐊᖅᑐᖅ ᖃᐅᓱᐃᑦᑐᒥᐅᑦ ᐱᐅᔪᒥᒃ ᐃᒪᖃᕈᓐᓇᖁᓪᓗᒋᑦ 

ᐊᕐᕌᒍᓄᑦ ᐊᒥᓱᓄᑦ ᐊᒡᒋᖅᑐᓄᑦ. ᑕᒪᒃᑯᐊ ᑮᓇᐅᔭᖃᖅᑎᑦᑎᔾᔪᑕᐅᕙᒃᑐᑦ ᓇᓗᓇᐃᖅᓯᖕᒪᑕ ᒐᕙᒪᑦᑕ 

ᐃᑲᔪᕐᓂᖏᓐᓂᒃ ᓄᓇᓕᖕᓂᒃ ᓄᓇᕗᒻᒥ.” 
  

ᖃᐅᓱᐃᑦᑐᒥ ᓯᐊᕆᔮᕐᕕᒃ ᑲᑐᔾᔭᒥᒃ ᑮᓇᐅᔭᖅᑖᖅᑎᑕᐅᓪᓗᓂ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᕗᒻᒥ 

ᒐᕙᒪᒃᑯᓐᓂᑦ ᑖᒃᑯᑎᒎᓇᖅ ᓄᓇᓕᖕᓂᓪᓗ ᓄᓇᓕᒡᔪᐊᖑᙱᑦᑐᓂ ᐊᑐᖅᑕᐅᕙᒃᑐᓄᑦ ᑮᓇᐅᔭᖁᑎᒋᔭᐅᔪᑎᒍᑦ. ᑖᓐᓇ 

ᓯᐊᕐᕆᔮᕐᕕᒃ ᐊᑐᖅᑕᐅᔪᓐᓇᖃᑦᑕᕐᓂᐊᓕᖅᑐᖅ ᑲᐅᓱᐃᑦᑐᒥᐅᓂᑦ ᐱᙳᐊᕐᓂᕐᒧᑦ ᐊᒻᒪᓗ ᑭᐱᙳᐃᔭᕐᓂᕐᒧᑦ 

ᑐᕌᖅᑐᓄᑦ. ᐊᒻᒪᓗᑦᑕᐅᖅ, ᓯᐊᕐᕆᔮᕐᕕᒃ ᓴᓇᓯᒪᒋᕗᖅ ᐊᑐᖅᑕᐅᔪᓐᓇᖅᖢᓂ ᐊᕿᔪᓂᑦ ᐃᒡᓘᑉ ᐃᓗᐊᓂ, 

ᓂᕆᕕᒡᔪᐊᕐᕕᐅᔪᓐᓇᖅᑐᖅ, ᖁᙱᐊᕐᕕᐅᔪᓐᓇᖅᑐᖅ ᐱᙳᐊᖅᑐᓂᒃ ᐊᒻᒪᓗ ᐊᓯᖏᓐᓄᑦ 

ᑲᑎᙵᕕᐅᔪᓐᓇᖅᖢᓂ.   
  

“ᐅᓪᓗᒥ ᖁᕕᐊᓲᑎᖃᕐᓂᐊᕋᑦᑕ ᒪᒃᐱᖅᑕᐅᓂᖓᓂᒃ ᖃᐅᓱᐃᑦᑑᑉ ᓯᐊᕐᕆᔮᕐᕕᖓ, ᐅᖃᖅᑐᖅ ᓄᓇᕗᒻᒥ 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ, ᖁᐊᓴ ᑯᓱᒐᖅ.“ ᖁᕕᐊᒋᒋᕙᕋ ᐅᖃᕆᐊᒃᓴᖅ, ᖁᔭᓐᓇᒦᒃ ᐊᕕᒃᓯᒪᔪᓂ ᒐᕙᒪᐅᔪᑦ 

ᑮᓇᐅᔭᖅᑖᖅᑎᑦᑎᔪᑦ ᖃᐅᓱᐃᑦᑐᒥᐅᑦ ᐃᑲᔫᓯᐊᕐᓂᐊᕐᒥᔪᑦ ᓇᑉᐸᖅᑎᕆᐊᓕᖕᒧᑦ ᐱᓂᐊᖅᑐᒥᒃ ᓄᓇᓕᖕᓂ 

ᑯᕕᖅᑕᐃᓂᕐᒧᑦ ᓱᓪᓗᓕᖅᓯᓂᐊᕐᒪᑕ ᓄᑖᓂᒃ ᐃᓕᐅᖅᑲᐃᓗᑎᒃ ᐱᒃᓴᖏᓐᓂᒃ.”    
  

ᓄᓇᓕᖕᓂᓪᓗ ᓄᓇᓕᒡᔪᐊᖑᙱᑦᑐᓂ ᐊᑐᖅᑕᐅᕙᒃᑐᓄᑦ ᑮᓇᐅᔭᖁᑎᒋᔭᐅᔪᑦ ᐋᕿᒃᓯᒪᖕᒪᑦ ᐱᐅᓯᑎᑦᑎᒋᐊᕐᓂᕐᒧᑦ 

ᓄᓇᓕᒡᔪᐊᖑᙱᑦᑐᓂ ᕼᐋᒻᒪᓚᐅᔪᓂᑦ ᓇᑉᐸᖅᑎᕆᐊᓕᖕᓄᑦ ᑲᓇᑕᒥ. ᑖᓐᓇ $1.2-ᐱᓕᐊᓐ ᑲᓇᑕᒥ 

ᐱᓕᕆᐊᖅ ᓵᙵᖕᒪᑦ ᓄᓇᒥᒃ ᐅᖅᑰᓯᑎᑦᑎᕙᓪᓕᐊᓗᐊᖏᑦᑐᑦ, ᐃᓚᖃᖅᖢᑎᒃ ᑮᓇᐅᔭᖃᖅᑎᑕᐅᔪᓐᓇᖅᑐᓂᒃ 

ᓲᕐᓗ ᐃᒪᕐᒧᑦ, ᐆᒪᖅᑯᑎᓂᒃ ᐊᑐᓗᐊᙱᑦᑐᓂᒃ ᐱᕚᓕᕈᑎᓂᒃ, ᐃᖏᕐᕋᕝᕕᐅᕙᒃᑐᑦ, ᐊᒻᒪᓗ ᐃᓕᖅᑯᓯᒃᑯᑦ 

ᐊᒻᒪᓗ ᑭᐱᙳᐃᔭᕐᓂᕐᒧᑦ ᓇᑉᐸᖅᑎᖅᑎᒐᒃᓴᓂᒃ.  ᐱᓕᕆᐊᖅ ᐱᓕᕆᐊᖑᓲᑦ ᓄᓇᕗᒻᒥ ᑖᑯᓇᙵᑦ ᑲᓇᑕᒥ 



   
 

 

 

 

 

ᒐᕙᒪᒃᑯᓐᓂᑦ ᑖᒃᑯᑎᒎᓇᖅ ᑲᓇᑕᒥ ᐅᑭᐅᖅᑕᖅᑐᒧᑦ ᐱᕙᓪᓕᐊᔪᓕᕆᔨᒃᑯᑦ ᑐᑦᑕᕐᕕᖏᑦᑎᒍᑦ (CanNor). 

 

ᑖᒃᑯᑎᒎᓇᖅ ᐊᕕᒃᓯᒪᔪᑎᒍᑦ ᒐᕙᒪᒃᑯᑎᒍᑦ ᑐᙵᕕᓕᖕᓂᒃ ᑮᓇᐅᔭᑎᒍᑦ ᐊᖏᖃᑎᒌᒍᑎᒃᑯᑦ ᑖᒃᑯᐊᓗ 

Building Canada Plan-ᑯᑦ, ᓄᓇᕗᑦ ᑮᓇᐅᔭᖅᑖᖅᑎᑕᐅᓂᐊᖅᑐᑦ ᐊᑐᓪᓗᐊᕕᒐᔭᖅᑐᓂᒃ ᓇᑉᐸᖅᑎᕆᐊᓕᖕᓄᑦ 

ᓯᕗᓪᓕᐅᔾᔭᐅᔭᕆᐊᓕᖕᓄᑦ ᓲᕐᓗ ᐃᒪᕐᒧᑦ ᑐᕌᖅᑐᓄᑦ, ᖁᕕᖅᑕᐃᕐᓂᕐᒧᑦ, ᓯᓚᒥᒃ 

ᐅᖅᑰᓯᑎᑦᑎᕙᓪᓕᐊᖏᓐᓇᓱᒃᑐᓂᒃ, ᐱᖃᓯᐅᑎᓪᓗᒋᑦ ᖃᓄᐃᙱᑦᑐᓂᒃ ᐊᖅᑯᑎᖃᕐᓂᕐᒧᑦ. 

ᑮᓇᐅᔭᖃᖅᑎᑕᐅᓂᕐᒧᑦ ᐱᔭᒃᓴᐅᔪᓐᓇᖅᑐᑦ ᑕᒪᒃᑯᓄᖓ ᑲᒪᔭᕆᐊᖃᕐᓂᕐᒧᑦ ᐊᕕᒃᓯᒪᔪᓂ, ᓄᓇᕗᒻᒥᓗ ᐊᒻᒪᓗ 

ᕼᐋᒻᒪᓚᐅᔪᑦ ᓯᕗᓪᓕᖅᐸᐅᔾᔨᐅᑎᔭᕆᐊᖃᖅᑕᖏᑦ ᐊᒻᒪᓗ ᑐᕌᖅᑕᖏᓐᓄᑦ.  

ᑐᑭᓯᒋᐊᒃᑲᓐᓂᕈᒪᓗᓂ ᓇᑉᐸᖅᑎᕆᐊᓕᖕᓄᑦ ᑲᓇᑕᒥ ᐱᓕᕆᐊᓄᑦ ᓄᓇᕗᒻᒥ, ᐅᓇ ᑕᑯᓗᒍ 

www.creatingjobs.gc.ca. 

 

ᐃᓕᑦᑎᒃᑲᓐᓂᕈᒪᓗᓂ ᑲᓇᑕᒥ ᐱᕙᓪᓕᐊᓂᕐᒧᑦ ᖃᓄᐃᓕᐅᒐᒃᓴᒧᑦ ᐸᕐᓇᐅᑎᒥᒃ, ᐅᓇ ᑕᑯᓗᒍ 

www.actionplan.gc.ca 

 

 

ᑐᑭᓯᒋᐊᒃᑲᓐᓂᕈᒪᓗᓂ ᖃᐅᔨᒋᐊᕐᕕᒋᓗᒍ:  

ᐱᐊᕆ ᕗᓗᓕᐊ  

ᑐᓴᒐᒃᓴᓄᑦ ᑎᑎᕋᖅᑎ 

ᑎᑎᕋᕐᕕᐊᑦ ᒥᓂᔅᑕᐅᑉ ᐃᖏᕐᕋᔪᓕᕆᓂᕐᒧᑦ, ᓇᑉᐸᖅᑎᕆᐊᓕᖕᓄᑦ ᐊᒻᒪᓗ ᓄᓇᓕᖕᓄᑦ 

613-991-0700 

ᐃᓚᐃᓴ ᒪᑭᓇᓐ 

ᑐᓴᖅᑕᐅᔪᒃᓴᓕᕆᔨ /ᐊᑐᐊᒐᓕᕆᔨ  

ᒐᕙᒪᓕᕆᔨᒃᑯᑦ, ᓄᓇᕗᑦ ᒐᕙᒪᖓ  

867-975-5342  

 

ᓇᑉᐸᖅᑎᕆᐊᓕᖕᓄᑦ ᑲᓇᑕᒥ 

613-948-1148 

ᐊᑭᖃᙱᑦᑐᖅ: 1-877-250-7154  

 

http://www.creatingjobs.gc.ca/
http://www.actionplan.gc.ca/

